
Говор на амбасадорот Пол Д. Волерс 

по повод прославата на Денот на независноста на САД  

3 јули 2012 

 

Г-дин. претседател, г-дин. претседател на Собранието, г-дин. претседател на Владата, 

амбасадори, министри, претставници на верски заедници, градоначалници, пратеници, 

драги пријатели и колеги: добра вечер!  

 

Ви благодарам што ни се придруживте денес во прославата на 236-тата годишнина од 

независноста на Америка. Во 1776 година, еден од татковците што ја основаа нашата 

држава и нашиот трет претседател, Томас Џеферсон, ја напиша Декларацијата за 

независност. Овој документ, што се смета за основа на современата политичка 

филозофија и човековите права, содржи реченица за која некои велат дека е најпознатата 

реченица во англискиот јазик:   

“За нас ова се очигледни вистини - дека сите луѓе се создадени еднакви, дека Создателот 

им подарил одредени неотуѓиви Права, и дека дел од тие права се Животот, Слободата и 

потрагата по Среќа.” 

Двеста и триесет години подоцна, тие зборови сеуште имаат моќ да не придвижат и 

инспирираат, а тие принципи се вредности што сите ние ги споделуваме.    

 

Соединетите Држави ги нарекуваат “Големиот експеримент” бидејќи беа создадени од 

народот и за народот, а сеуште се експеримент што треа. Како нација, сме патувале по 

многу тешки патишта; сме претрпеле ужасни трагедии, многу разочарувања и огромни 

предизвици. Но сме истрајале. Тие идеали за слобода и еднакви можности за сите граѓани 

не инспирираат да работиме секој ден за да сме сигурни дека се реализираат. Нашиот 

пример не е идеален, но ние и понатаму се стремиме кон општество каде напорната 

работа се наградува, каде слободите се штитат, без разлика на расата, националноста, 

верата или родовта припадност. 

 

За разлика од нас, Македонија е многу млада земја и оваа година го прославува својот 

дваесет и први роденден. Оваа држава и граѓаните на Македонија исто така патувале по 

тешки патишта. За само двесет и една година, вие сте претрпеле ужасни трагедии, бројни 

разочарувања и огромни предизвици. Исто како и Соединетите Држави, и вие, како 

држава и како граѓани, денес се соочувате со бројни потешкотии. Понекогаш тие можат 

да изгледаат несовладливи, но луѓето во Македонија знаат како да истрајат и како да ги 

надминат пречките со трпение и напорна работа.  

Кога го правите тоа, Соединетите Држави секогаш ќе бидат до вас. Нашето пријателство 

не е површно. Ние се гордееме со нашето партнерство со Македонија, уште од вашето 

осамостојување, и во очекување сме да видиме што ќе постигнете откако ќе го заземете 

своето заслужено место на масата, како рамноправна членка на евро-атлантската 

заедница. Јас сум нестрплив да ја видам оваа земја да успее и да стане уште посилна 

преку своите различности и како  безбедна и просперитетна демократија – уште еден 

голем експеримент. 

 

Пример за нашето големо партнерство со Македонија е великодушната поддршка од 

нашите локални спонзори, и би сакал сега да им се заблагодарам на сите:     

 

AAG – Analyses and Advisory Group; 

Алкалоид; AmCham; Cisco; Deloitte; Diners Club; 

Genzyme Corporation;  Grant Thornton;  

Hewlett Packard; Johnson Controls;  

Mакедонија турист;  Mакпетрол;   Mакстил;   

McCann Erickson;  Microsoft; Mи-Да Моторс  

MSD Idea – Merck Sharp & Dohme  

Нетра;  Пивара Скопје;     Прилепска Пиварница  

Publicis Groupe;  Синпекс; SJ Company;   

Skenderovski Marine;  Tехногруп;    Two Guys;  

Wabtec MZT; и Western Union. 

 

Благодарност до сите вас.   

 

На крај, дозволете ми во името на претседателот Барак Обама и државниот секретар 

Хилари Клинтон да ги изразам моите најискрени желби за лидерите и за граѓаните на 

Македонија. Ајде заедно да наздравиме за пријателството помеѓу нашите две земји и за 

236-тиот роденден на Соединетите Американски Држави.  

 

Благодарам!    


